
摴蒱賦

作者：馬融　東漢

本作品收錄於《馬季長集》

昔玄通先生遊於京都，衜悳既備，好此摴蒲，伯陽入戎以斯消憂。枰則素旃紫��，出乎

西鄰，緣以繢繡，紩以綺文。桮則揺木之幹，出自崑山。矢則藍田之石，卞和所工，含

精玉��，不細不洪。馬則玄犀鳥牙，是磋是礲。桮為上將，木為君副，齒為號令，馬為

翼距，籌為策動，天法卒數。於是芬葩貴戚，公侯之儔，坐華榱之髙殿，臨激水之清流。

排五木，散九齒，勒良馬，取衜里。是以戰無常勝，時有逼逐。臨敵攘圍，事在將帥。

見利電發，紛綸滂沸。精誠一呌，十盧九雉。磊落踸踔，并來猥至。先名所射，應聲粉

潰。勝貴歡悅，負者沉悴。

此東漢作品在全世界都属于公有领域，因为作者逝世已经超过100年，且作品于1931年1

月1日之前出版。

